
   Тундра, тундра —

Шап-шур океан,

Ыткăнать пăлан хыççăн пăлан,

Пĕр кĕтӳ —

Ваттисем, вĕттисем.

Çулсăрах вирхĕнеççĕ вĕсем.

Тарăн юр ăшĕнче,

Пĕр йĕрпе —

Çын хыçран хăвалать йĕлтĕрпе.

Чупрĕç, чупрĕç юра аштарса.

Çын çапах та пырать çывхарса.

Ак тăп чарăнчĕ ватă пăлан, —

Пăшалтан-и тарса хăтăлан?..

Шурă кăпăк тумлать тутинчен,

Куç илмест хăй умри çын çинчен.

Шухăшларĕ пуль:

«Пурнăç тарам,

Ăрăва çеç çăлса хăварам»...

Кĕрĕслетрĕ пăшал хаплатса,

Çĕре ӳкрĕ пăлан лаплатса.



Тундрăра, тундрăра, тундрăра

Сивĕ çил шăхăрать çак юрра.

  